
TILLAGA

Tillaga meirihluta Sjálfstæðisflokks og Viðreisnar í menningarráði um að 
stofna stýrihóp um endurnýjun samþykkta Listasafns Reykjavíkur

Meirihlutinn leggur til að uppfæra samþykktir Listasafns Reykjavíkur, auka 
skýrleika í innkaupum safnsins gagnvart menningarráði, kortleggja 
safneignina í samræmi við safnalög, fagleg viðmið og langtímahagsmuni 
safnsins sem og auka sýnileika reykvísks listafólks.

Meirihlutinn leggur til að stofnaður verði stýrihópur. Hlutverk hópsins verði 
að rýna og leggja til breytingar á gildandi samþykktum Listasafns 
Reykjavíkur, móta tillögur að grisjunarstefnu fyrir safnið með safnstjóra, 
sem og stefnu innkaupanefndar í samstarfi við starfandi innkaupanefnd.

Við störf sín skal hópurinn byggja á faglegum sjónarmiðum safnafræði, 
safnalögum, siðareglum ICOM og þeim markmiðum sem fram koma í 
gildandi samþykktum Listasafns Reykjavíkur.

Greinagerð:
Í kjölfar kynningar safnstjóra Listasafns Reykjavíkur fyrir menningarráði 
þann 11. september 2026 hófst samtal við safnstjóra um hvernig mætti 
bæta rekstrarskilyrði Listasafns Reykjavíkur, bæta getu safnsins til að ná 
markmiðum, stuðla að ábyrgari umsjón safneignar og skapa rými til að efla 
safnkostinn.

Eitt meginstefa mögulegra umbóta á umgjörð safnsins tengist 
stjórnsýslulegri umgjörð þess. Þá sérstaklega tillögur að uppfærslum á 
samþykktum Listasafns Reykjavíkur, þar með talið áherslur á 
innkaupastefnu og grisjunaráætlun í samræmi við safnalög 141/2011 sem 
og siðareglur ICOM en samþykktir Listasafns Reykjavíkur hafa ekki verið 
uppfærðar efnislega síðan 2013.

Markmið stýrihópsins er að leggja fram tillögur að uppfærðum samþykktum 
Listasafns Reykjavíkur, drög að grisjunarstefnu í samræmi við safnalög og 
alþjóðleg fagviðmið, auk tillagna að nauðsynlegum breytingum á 
samþykktum safnsins. Markmiðið er að styrkja langtímastjórnun 
safneignar, auka gagnsæi og skýrleika í ákvörðunum um innkaup og 
varðveislu og styðja við faglega þróun safnsins.


